
Decreto 6072009, do 26 de febreiro, sobre
solos potencialmente contaminados e pro-
cedemento para a declaracién de solos
contaminados.

O solo é un recurso que debemos protexer para
garantir un desenvolvemento sustentable. A Carta
Europea do Solo de 1972, adoptada polo Consello de
Europa, advirte que o solo é un dos bens mdis pre-
zados da humanidade. Permite a vida dos vexetais,
dos animais e do home na superficie da terra. A
pesar diso, a regulacién polo dereito ambiental dos
solos contaminados é moi recente.

En 1992, no Cumio de Rio, os estados participantes
asinaron unha serie de declaraciéns en que recofiece-
ron a importancia da proteccién dos solos e dos seus
usos potenciais no contexto dun desenvolvemento sus-
tentable, en particular contra a contaminacién proce-
dente de acciéns ou actividades de orixe antrépica.

No seo da Unién Europea, o V Programa comunita-
rio de accién en materia de medio natural Cara a un
desenvolvemento sustentable e o actual VI Programa
de accién O noso futuro: a nosa eleccion (2002-2010),
fan referencia 4 importancia dos solos contaminados
e fixan entre os seus obxectivos evitar a degradacién
e a contaminacién dos solos.

No ambito estatal, a Lei 10/1998, do 21 de abril,
de residuos, representa o primeiro instrumento nor-
mativo para promover a proteccién dos solos. Nos
seus artigos 27 e 28, regilanse os aspectos ambien-
tais dos solos contaminados e disponse que o Gober-
no, logo de consulta 4s comunidades auténomas,
determinard os criterios e estdndares que permitan
avaliar os riscos que poden afectar a saide humana
e o medio, atendendo 4 natureza e aos usos dos
solos. Incldese, asf mesmo, na devandita lei o man-
dato dirixido ao Goberno de aprobar e publicar unha
lista de actividades potencialmente contaminantes
do solo e establécense determinadas obrigas que
afectan os titulares das actividades e os propietarios
dos terreos en que tefia ou tiver lugar algunha das
actividades destacadas.

A Lei 10/1998, do 21 de abril, de residuos, foi
desenvolvida en materia de solos polo Real decreto
9/2005, do 14 de xaneiro, que establece a relacién
de actividades potencialmente contaminantes do
solo e os criterios e estdndares para a declaracién de
solos contaminados. No real decreto precisase a
definicién de solo contaminado do artigo 3 p) da
citada lei e faise referencia 4 presenza de substan-
cias quimicas de cardcter perigoso e de orixe huma-
na, que poden alterar as caracteristicas, tanto quimi-
cas como fisicas ou bioléxicas do solo, o que com-
portarfa un risco que debe ser cuantificado para
estimar o posible dano que pode derivar para a sat-
de humana e o medio. O solo declararase contamina-
do, mediante resolucién expresa, se conforme aos
criterios deste real decreto o devandito risco se con-
sidera inaceptable para a satide humana e o medio.
Asi mesmo, nos seus diversos anexos determinanse

as actividades susceptibles de causar contaminacién
dos solos; fixanse os criterios e estdndares que per-
miten decidir se un solo estd ou non contaminado;
precisanse os requisitos técnicos que deben ser
tidos en conta para iso e a informacién que se lles
deberd requirir aos titulares dos solos potencialmen-
te contaminados, entre outros.

En Galicia, as primeiras referencias 4 proteccién
do solo contifianse na Lei 1/1995, do 2 de xaneiro,
de proteccién ambiental de Galicia. Ese mesmo ano,
a Xunta de Galicia elaborou o Plan de xestién de
residuos perigosos e solos contaminados de Galicia,
que foi actualizado no ano 2001. Durante estes anos
desenvolveuse o Programa operativo de solos conta-
minados de Galicia, que consistiu na actualizacién e
xerarquizacién do inventario de solos contaminados
para a comunidade auténoma. Asi mesmo, reali-
zéronse investigaciéns de detalle en localizacions
contaminadas, obras de descontaminacién e proxec-
tos de recuperacién de solos contaminados. O 18 de
novembro de 2008 publicase no Diario Oficial de
Galicia a Lei 10/2008, do 3 de novembro, de resi-
duos de Galicia. Esta lei ten por obxecto, conforme
prevé o seu artigo 1, previr a producién de residuos,
establecer o réxime xuridico xeral da sia producién
e xestion, fomentando, por esta orde, a sta reducién,
reutilizacién, reciclaxe e outras formas de valoriza-
cion e a regulacién dos solos contaminados, co fin de
protexer o ambiente e a saide humana. O capitulo |
do titulo VII da Lei 10/2008, do 3 de novembro,
dedicase aos solos contaminados, e regula de xeito
xenérico a declaracién de solos contaminados, os
efectos da sta declaracién, os acordos voluntarios e
convenios de colaboracién como instrumentos idé-
neos para a recuperacién e limpeza destes solos, as
medidas provisorias que se adoptardn antes da ini-
ciacién do procedemento nos casos de grave risco
para a satde das persoas ou do ambiente, as obrigas
dos titulares de actividades potencialmente conta-
minantes de remitir un informe de situacién e a rela-
cién dos solos declarados contaminados cos desen-
volvementos urbanisticos.

Este decreto, de acordo co disposto na Lei 10/1998,
do 21 de abril, de residuos, e en cumprimento e exe-
cucién do disposto na disposicién derradeira primei-
ra da Lei 10/2008, do 3 de novembro, de residuos de
Galicia, establece o réxime xuridico sobre os solos
potencialmente contaminados e o procedemento para
a declaracién de solos contaminados, co fin de prote-
xer a satide das persoas e o medio.

Este decreto regula as obrigas de informacién dos
titulares de actividades potencialmente contaminan-
tes do solo e dos seus propietarios, ademais do
momento en que a Administracién podera requirir a
realizacién de anédlises que permitan avaliar o grao
de contaminacién do solo e valorar detalladamente
0s riscos que este representa para a satide humana
ou 0s ecosistemas.

Regtilase o procedemento para a declaracién dun
solo como contaminado e as operaciéns para a sta

recuperacion, de tal forma que se garanta que a con-
taminacién remanente, se a houbese, se traduza en
niveis aceptables de risco, de acordo co uso do solo.

Igualmente, créase o Rexistro da Calidade dos
Solos de Galicia, como un rexistro piblico de cardc-
ter administrativo que contén a relacién de solos en
que se desenvolven ou se desenvolveron no pasado
actividades potencialmente contaminantes do solo,
que inclie unha Seccién de Solos Contaminados.

Asi mesmo, establécense os requisitos para os
laboratorios e entidades que realicen a investigacién
analftica da calidade do solo, a avaliacién de riscos
e o desefio e a execucién das medidas de recupera-
cién, asf como un procedemento especial de recupe-
racion de solos para aqueles supostos de localiza-
ciéns que soportaron actividades potencialmente
contaminantes con anterioridade ao 7 de febreiro de

2005.

Por todo o exposto e, en virtude do disposto na Lei
1/1983, do 22 de febreiro, de normas reguladoras da
Xunta e da sta Presidencia, por proposta do conse-
lleiro de Medio Ambiente e Desenvolvemento Sosti-
ble, de acordo co ditame do Consello Consultivo de
Galicia, e logo de deliberacién do Consello da Xun-
ta de Galicia, na stia reunién do dia vinte e seis de
febreiro de dous mil nove,

DISPONO:

CAPITULO PRIMEIRO
DISPOSICIONS PRELIMINARES

Artigo 1°.-Obxecto e édmbito de aplicacion.

1. Este decreto ten por obxecto establecer o réxi-
me xuridico sobre os solos potencialmente contami-
nados e o procedemento para a declaracién de solos
contaminados no 4mbito territorial da Comunidade
Auténoma de Galicia, co fin de protexer a satide das
persoas e o medio.

2. Quedan excluidas do dmbito de aplicacién des-
te decreto:

a) As augas subterrdneas, tal e como se definen no
Real decreto 1/2001, do 20 de xullo, polo que se
aproba o texto refundido da Lei de augas.

b) Os vertedoiros, tal e como se definen no Real
decreto 1481/2001, do 27 de decembro, polo que se
regula a eliminacién de residuos mediante depésito
en vertedoiro.

c¢) As instalaciéns de residuos mineiros, tal e como
se definen na Directiva 2006/21/CE do Parlamento
Europeo e do Consello, do 15 de marzo de 2006, sobre

a xestién dos residuos de industrias extractivos.
Artigo 2°.-Definicions.

1. Para os efectos da aplicacién deste decreto,
entenderase por:

1. Solo: a capa superior da codia terrestre, situada
entre o leito rochoso e a superficie, composto por

particulas minerais, materia orgénica, auga, aire e
organismos vivos e que constitie a interface entre a
terra, o aire e a auga, o que lle confire capacidade de
desempefiar tanto funciéns naturais como de uso.
Non terdn tal consideracién aqueles permanente-
mente cubertos por unha ldmina de auga superficial.

2. Actividades potencialmente contaminantes do
solo: as actividades de tipo industrial ou comercial
en que, xa sexa polo manexo de substancias perigo-
sas xa sexa pola xeracién de residuos, poidan conta-
minar o solo. Terdn, en todo caso, esta considera-
cién:

-As actividades de tipo industrial ou comercial,
mencionadas no anexo I.

-As actividades que producen, manexan ou alma-
cenan mdis de 10 toneladas por ano dunha ou varias
das substancias incluidas no Real decreto 363/1995,
do 10 de marzo, polo que se aproba o Regulamento
sobre notificacién de substancias novas e clasifica-
cién, envasado e etiquetaxe de substancias perigo-
sas.

-Os almacenamentos de combustible para uso propio
segundo o Real decreto 1523/1999, do 1 de outubro,
polo que se modifica o Regulamento de instalaciéns
petroliferas, aprobado polo Real decreto 2085/1994,
do 20 de outubro, e as instruciéns técnicas comple-
mentarias MI-IPO3, aprobadas polo Real decreto
1427/1997, do 15 de setembro, e MI-1P04, aprobada
polo Real decreto 2201/1995, de 28 de decembro, cun
consumo anual medio superior a 300.000 litros e cun
volume total de almacenamento igual ou superior a

50.000 litros.

Terdn a consideracién de novas actividades poten-
cialmente contaminantes do solo aquelas que inicia-
ron a sda actividade con posterioridade ao 7 de
febreiro de 2005, data de entrada en vigor do Real
decreto 9/2005, do 14 de xaneiro.

3. Uso industrial do solo: aquel que ten como pro-
p6sito principal o de servir para o desenvolvemento
de actividades industriais, excluidas as agrarias e
gandeiras.

4. Uso urbano do solo: aquel que ten como propé-
sito principal o de servir para o desenvolvemento de
actividades de construcién de vivendas, oficinas,
equipamentos e dotaciéns de servizos, e para a rea-
lizacién de actividades recreativas e deportivas.

5. Outros usos do solo: aqueles que, non sendo nin
urbano nin industrial, son aptos para o desenvolve-
mento de actividades agricolas, forestais e gandei-
ras.

6. Criterios: procedementos para a valoracién dos
indicios racionais que permiten presupofier ou des-
cartar a existencia de contaminacién no solo e, no
caso de que existisen evidencias analiticas de tal
contaminacién, os niveis maximos de risco admisi-
ble asociado a esta.

7. Nivel xenérico de referencia (NXR): a concen-
traciéon dunha substancia contaminante no solo que
non leva consigo un risco superior a0 maximo acep-
table para a sadde humana ou para os ecosistemas e
calculada de acordo cos criterios recollidos no ane-
xo VII do Real decreto 9/2005, do 14 de xaneiro,
polo que se establece a relaciéon de actividades
potencialmente contaminantes do solo e os criterios
e estdndares para a declaracién de solos contamina-

dos.

Para tal efecto, os niveis xenéricos de referencia
para os metais pesados e outros elementos traza en
Galicia serdn os seguintes:

a) Para a proteccién da satide humana, os estable-
cidos no anexo II deste decreto.

b) Para a proteccion dos ecosistemas, os estableci-
dos no anexo Il deste decreto.

8. Estdndares: o conxunto de niveis xenéricos de
referencia dos contaminantes de relevancia para un
solo. Estes establécense atendendo 4 proteccién da
saide humana ou, se é o caso, & proteccién dos eco-
sistemas.

9. Modificacién substancial: calquera modifica-
cién realizada nunha instalacién que a xuizo da
direccién xeral competente en materia de solos con-
taminados e de acordo cos criterios establecidos no
artigo 10.2° da Lei 16/2002, do 1 de xullo, de pre-
vencién e control integrados da contaminacién, poi-
da ter repercusiéns prexudiciais ou importantes na
seguridade, a saidde das persoas ou o medio.

10. Risco: probabilidade de que un contaminante
presente no solo entre en contacto con algin recep-
tor con consecuencias adversas para a saide das
persoas ou o medio.

En termos de proteccién da satide humana, astime-
se que, para substancias cancerixenas, unha situa-
cién de risco aceptable é aquela en que a frecuencia
esperada de aparicién de cancro na poboacién con-
siderada razoablemente mdis exposta non excede
nun por cada cen mil expostos; para substancias con
efectos sistémicos, astimese como unha situacién de
risco aceptable aquela en que, para cada substancia,
o cociente entre a dose de exposicién a longo prazo
e a dose mdxima admisible é inferior 4 unidade.

En termos de proteccién dos ecosistemas, asime-
se como unha situacién de risco aceptable aquela en
que, para cada substancia, o cociente entre o nivel
de exposicién, expresado como concentracién, e o
limiar ecotoxicol6xico, definido pola concentracién
médxima para a que non se esperan efectos sobre os
ecosistemas, é inferior 4 unidade.

11. Solo contaminado: todo aquel cuxas caracterfs-
ticas fisicas, quimicas ou bioléxicas foron alteradas
negativamente pola presenza de compoifientes qui-
micos de cardcter perigoso de orixe humana, en con-
centracién tal que comporte un risco inaceptable
para a satide humana ou o ambiente, de acordo cos

criterios e estdndares e procedemento que se deter-
mine regulamentariamente.

Artigo 3°.-Competencias.

Corresponden 4 direccién xeral competente en
materia de solos contaminados as competencias
derivadas deste decreto.

CAPITULO SEGUNDO
OBRIGAS DE INFORMACION EN RELACION COS SOLOS POTENCIALMENTE
CONTAMINADOS

Artigo 4°.-Informe preliminar de situacion (IPS).

1. Os titulares das novas actividades potencial-
mente contaminantes do solo deberdn presentar,
ante a direccién xeral competente en materia de
solos contaminados, un informe preliminar de situa-
cién co contido e alcance minimo fixado no anexo I1
do Real decreto 9/2005, do 14 de xaneiro, polo que
se establece a relacion de actividades potencialmen-
te contaminantes do solo e os criterios e estdndares
para a declaracién de solos contaminados. Os titula-
res que conten con varias localizaciéns deberan pre-
sentar un informe preliminar de situacién por cada
unha delas.

2. Nos supostos de novas actividades potencial-
mente contaminantes do solo, que estean suxeitas 4
Lei 16/2002, do 1 de xullo, de prevencién e control
integrados da contaminacién, o informe preliminar
de situacién presentarase xunto coa restante docu-
mentacién exixida para a obtencién da autorizacién
ambiental integrada.

3. Cando se trate de novas actividades potencial-
mente contaminantes do solo sometidas a licenza de
actividade e que se atopen féra do dmbito de aplica-
cién da Lei 16/2002, do 1 de xullo, de prevencién e
control integrados da contaminacién, con cardcter
previo 4 solicitude da licenza, o titular da nova acti-
vidade deberd solicitar 4 conselleria competente en
materia de solos contaminados un informe de solos.
Este informe, de cardcter preceptivo, emitirase no
prazo de tres meses e establecerd, de ser o caso,
medidas de control e seguimento.

Artigo 5°.-Informes de situacién (IS).

1. Os titulares das actividades potencialmente
contaminantes do solo estdn obrigados a remitir cada
cinco anos un informe de situacién.

2. Os propietarios de solos, en que se desenvolve-
ra no pasado algunha actividade potencialmente
contaminante do solo, estardn obrigados a presentar
un informe de situacién cando se solicite unha
licenza ou autorizacién para o establecemento dal-
gunha actividade diferente das actividades poten-
cialmente contaminantes ou que supofia un cambio
de uso do solo.

3. A modificacién substancial dunha instalacién
implicard a obriga de presentar un informe de situa-
cién, xunto coa solicitude de autorizacién ou licenza
para o proxecto de modificacién.

4. Os titulares das actividades potencialmente
contaminantes do solo estardn obrigados a remitir un
informe de situacién cando se pretenda levar a cabo
o peche definitivo ou se produza a transmisién de
titularidade de actividade.

5. Os informes de situacién terdn o seguinte conti-
do minimo:

Datos xerais da actividade.

Coordenadas UTM e superficie da parcela e planos
de situacion.

Datos rexistrais, catastrais e urbanisticos da par-
cela.

Ampliacién ou modificaciéns substanciais da ins-
talacion.

Contorno das instalaciéns.
Puntos de captacién de augas subterrdneas.

Breve descricién da actividade e principais proce-
sos produtivos que se desenvolven na instalacién.

Areas de producién en que se divide a instalacién.

Tipo de rede de drenaxe e tratamento e destino das
augas residuais.

Principais materias primas que se empregan ou
manipulan na instalacién.

Principais residuos perigosos que se xeran na ins-
talacion.

Informacién relativa aos depésitos ou tanques.

Artigo 6°.-Disposicidns comiins ds obrigas de infor-
macion.

1. A direccién xeral competente en materia de
solos contaminados, unha vez examinado o informe
preliminar de situacién ou calquera dos informes de
situacién, podera requirir do titular da actividade ou
do propietario do solo a presentacién de informacién
complementaria mdis detallada, datos ou andlises
que permitan avaliar axeitadamente o grao de conta-
minacién do solo.

2. Os informes deberdn remitirse en formato dixi-
tal e en papel ou a través de Rexistro Telematico.

Artigo 7°.-Resolucion.

1. Se 4 vista da informacién recibida e daquelou-
tra que de forma complementaria se solicitase, non
existisen indicios de contaminacién dos solos, dita-
rase resolucién expresa que aprobe a devandita
informacién, en que se fard constar, se é o caso, o
prazo para a remisién do informe periédico de situa-
cién. Naqueles casos en que se considere pertinente
a adopcién de medidas de control e seguimento, con
cardcter previo 4 adopcién da resolucién menciona-
da, darase tramite de audiencia aos interesados por
un prazo de 15 dias.

2. Ditada a resolucién, o devandito solo incluirase,
se é o caso, na Seccién de Solos de Actividades

Potencialmente Contaminantes do Rexistro da Cali-

dade dos Solos de Galicia.

3. As condiciéns da resolucién poderdn ser modi-
ficadas de oficio, logo de audiencia aos interesados
no prazo de 15 dias, co fin de impofier medidas
correctoras e de control e seguimento, de adaptar a
resolucién 4 normativa vixente en cada momento ou
por razéns de interese publico debidamente motiva-
das.

CAPITULO TERCEIRO
PROCEDEMENTO PARA A DECLARACION DE SOLOS CONTAMINADOS

Artigo 8°.-Inicio do procedemento de declaracion
de solo contaminado.

1. De conformidade co disposto nos artigos 3,
pardgrafo 3 do Real decreto 9/2005, do 14 de xanei-
ro, e 6.1 deste decreto, a direccién xeral competen-
te en materia de solos contaminados poderd exixirl-
le ao titular da actividade ou, se é o caso, ao propie-
tario do solo, a realizacién dunha anélise da calida-
de do solo, sempre que existan indicios fundados da
contaminacién, tras o exame da informacién recibi-
da en aplicacién dos artigos 4, 5 e 6, asi como dou-
tras fontes de informacién dispoiiibles.

2. Para tal efecto, o titular da actividade ou o pro-
pietario do solo presentard unha proposta de investi-
gacién analitica realizada pola empresa acreditada.
Esta investigacién terd como obxectivo identificar os
posibles focos de contaminacién, o tipo e cantidade
de contaminantes presentes, delimitar as 4reas afec-
tadas, tanto horizontal como verticalmente e descri-
bir a evolucién espacial e temporal da contamina-
cién. O alcance e contido minimo da investigacién
analitica serd o establecido no anexo IV deste decre-
to e incluird un estudo histérico da parcela e parce-
las lindeiras, un estudo do medio fisico, unha visita
de campo e un modelo conceptual inicial. A investi-
gacién analitica poderd constar de ddas fases:

a) Unha investigacién exploratoria, que se levard a
cabo coa finalidade de determinar o alcance cualita-
tivo e cuantitativo da contaminacién, que defina a
orixe e natureza do foco de contaminacién, os vecto-
res de transferencia e os obxectos que se van prote-
xer, a partir dun traballo experimental in situ da
localizacién investigada. Esta fase comporta a reali-
zacién de mostraxe de solos, de sedimentos, de resi-
duos e/ou de augas. Os resultados teranse que ava-
liar e interpretar, atendendo ao obxecto de protec-
cién e ao uso ou aos organismos para protexer, e
comparalos cos niveis xenéricos de referencia esta-
blecidos na lexislacién vixente.

b) Unha investigacién detallada, que se levard a
cabo para permitir a correcta delimitacién do tipo,
concentracién e distribucién das substancias conta-
minantes no solo, tanto en superficie como en pro-

fundidade.

En consecuencia, serd necesaria a realizacién
dunha mostraxe suficiente que permita a caracteri-
zacién dos diferentes contaminantes presentes e do

volume de solo afectado. O informe da investigacién
analitica detallada deberd conter ademais:

-A delimitacién da orixe e extensién da contami-
nacion, tendo en conta as diferentes vias de migra-
cién.

-A identificacién dos mecanismos de transporte da
contaminacién.

-0 grao de afeccién ds augas subterrdneas.

-Mapas de representacién dos contaminantes e as
sdas concentraciéns.

3. Naqueles casos en que se considere que se dis-
pon de informacién abonda que permita cofiecer o
alcance cualitativo e cuantitativo da contaminacién,
acordarase que a investigacién analitica conste uni-
camente dunha investigacién detallada.

4. Se unha vez realizada a investigacién explorato-
ria se deduce que non existen indicios de contami-
nacién dos solos, ditarase resolucién expresa.

5. Os solos en que concorran algunha das circuns-
tancias do anexo IV do Real decreto 9/2005, do 14
de xaneiro, serdn obxecto dunha valoracién detalla-
da dos riscos que estes poidan supofier para a satide
humana ou os ecosistemas, realizada por unha
empresa acreditada, que deberd determinar se estes
riscos son aceptables ou inaceptables. Tras realizar
a valoracién de riscos, o titular da actividade ou, se
é o caso, o propietario do solo porao en cofiecemen-
to da direccién xeral competente en materia de solos
contaminados, para os efectos da sia declaracién ou
non como solo contaminado. En calquera caso, a
valoracién de riscos para a satide humana ou os eco-
sistemas realizarase de acordo cos contidos recolli-
dos no anexo IV deste decreto.

6. Estardn obrigados a realizar e a asumir o custo
das operaciéns de investigacién e valoracién de ris-
cos descritas neste artigo o titular da actividade ou,
se é o caso, o propietario do solo.

7. Se unha vez realizada a investigacién detallada
ou da valoracién de riscos se deduce que non exis-
ten indicios de contaminacién dos solos, ditarase
resolucién expresa neste sentido.

En caso contrario, se como consecuencia da inves-
tigacién analitica, da valoracién de riscos ou, cando
non se dispoiia da correspondente valoracién de ris-
cos nos supostos previstos no anexo Il do Real
decreto 9/2005, do 14 de xaneiro, resultase un risco
inaceptable para a proteccién da satide humana ou
0s ecosistemas, iniciarase motivadamente o proce-
demento de declaracién de solo contaminado.

8. A direccién xeral competente en materia de
solos contaminados notificard o inicio do procede-
mento aos causantes da contaminacién, ao propieta-
rio ou propietarios rexistrais do solo e ao seu posui-
dor ou posuidores en caso de que non sexan os mes-
mos, ao concello ou concellos en que se sitde a loca-
lizacién, a calquera outro organismo da Xunta ou da

Administracién do Estado que poida verse afectado
no dmbito das stas competencias, asi como a cal-
quera persoa que se considere interesada no proce-
demento nos termos previstos na Lei 30/1992, do 26
de novembro, de réxime xuridico das administra-
ciéns publicas e do procedemento administrativo
comun.

Artigo 9°.-Medidas provisionais.

A consellerfa competente en materia de solos con-
taminados poderd adoptar as medidas provisionais
que considere oportunas, nos termos previstos no

artigo 45 da Lei 10/2008, do 3 de novembro, de resi-
duos de Galicia.

Artigo 10°.-Certificacion previa de dominio e car-
gas dos terreos.

1. Iniciado o procedemento de declaracién de solo
contaminado, a direccién xeral competente en mate-
ria de solos contaminados requirird ao rexistrador da
propiedade que expida certificacién de dominio e
cargas do terreo ou terreos rexistrais dentro das que
se atope o solo que sexa obxecto do dito procede-
mento.

2. O rexistrador fard constar a expedicién da
devandita certificacién pola nota estendida 4 marxe
da ultima inscricién de dominio, que expresard a
iniciacién do procedemento e o feito de ser expedi-
da a certificacién.

3. A devandita nota terd un prazo de caducidade
de cinco anos e poderd ser cancelada por instancia
do referido 6rgano.

4. Cando con posterioridade 4 nota se practique
calquera asento no folio rexistral, farase constar na
nota de despacho do titulo correspondente o seu
contido.

Artigo 11°.-Trdmite de audiencia dos interesados e
proposta de resolucion.

1. De conformidade co artigo 84 da Lei 30/1992,
do 26 de novembro, de réxime xuridico das adminis-
traciéns publicas e do procedemento administrativo
comun, logo de instruido o procedemento e antes de
redactar a proposta de resolucién, este manifestara-
se aos interesados para que nun prazo de 10 dfas
poidan alegar e presentar os documentos e xustifica-
ciéns que xulguen pertinentes.

2. A devandita proposta de resolucién serd remiti-
da aos interesados e ao concello respectivo onde se
sitde o terreo ou terreos obxecto de investigacién,
outorgandolles un prazo de quince dias para que
presenten as alegaciéns que consideren oportunas.

3. Transcorrido o prazo para formular alegaciéns, o
conselleiro competente en materia de solos contami-
nados ditard resolucién expresa e motivada, que
poré fin ao procedemento. Esta resolucién pon fin 4
via administrativa e contra ela poderase interpor
recurso potestativo de reposicién ou directamente
recurso contencioso-administrativo, de conformida-

de co previsto nos artigos 116 € 117 da Lei 30/1992,
do 26 de novembro.

A resolucién que poiia fin ao procedemento decla-
rard, se é o caso, o solo como contaminado, axustdn-
dose no seu contido ao previsto no artigo 42, para-

grafo 2 da Lei 10/2008, do 3 de novembro, de resi-

duos de Galicia.

Artigo 12°.-Efectos da declaracién dun solo como
contaminado.

1. A declaracién dun solo como contaminado obri-
gard os responsables identificados nela a realizar as
operaciéns de limpeza e recuperaciéon ambiental que
se establezan. Para os efectos, estes deberdn presen-
tar un proxecto de limpeza e recuperacién, que
incluird a forma e prazo de execucién, e que deberd
ser aprobado pola direccién xeral competente en
materia de solos contaminados.

2. A firmeza da declaracién dun solo como conta-
minado determinard a sda inclusién automdtica na
Seccién de Solos Contaminados do Rexistro da Cali-

dade dos Solos de Galicia.

3. Non se poderdn executar desenvolvementos
urbanisticos nos solos declarados contaminados,
mentres non sexan obxecto de recuperacién ambien-
tal, de acordo co previsto no capitulo cuarto deste
decreto.

Artigo 13°.-Prazo mdximo para a tramitacion do
procedemento. Tramitacion de urxencia.

1. O prazo para a notificacién da resolucién do
procedemento de declaracién de solo contaminado
non poder4 exceder de seis meses.

2. Nos supostos en que concorran causas de urxen-
te necesidade, poderase aplicar ao procedemento a
tramitacién de urxencia, que supord a reducién 4
metade dos prazos previstos para cada un dos trami-

tes.

Artigo 14°.-Publicidade rexistral da declaracion de
solos contaminados.

1. A resolucién administrativa pola que se declare
o solo contaminado farase constar no folio do terreo
ou terreos rexistrais que afecte, por medio de nota
estendida 4 marxe da dltima inscricién de dominio.

2. A nota marxinal estenderase en virtude de cer-
tificacién administrativa en que se faga a insercién
literal da resolucién pola que se declare o solo con-
taminado, con expresién da suda firmeza en via admi-
nistrativa e da que resulte que o expediente foi noti-
ficado a todos os titulares rexistrais.

A devandita certificacién deber4 ser presentada no
Rexistro da Propiedade por duplicado e nela faran-
se constar, ademais das circunstancias previstas
pola lexislacién aplicable, as previstas pola lexisla-
cién hipotecaria en relacién coas persoas, os derei-
tos e os terreos que afecte o acordo.

CAPITULO CUARTO
RECUPERACION DOS SOLOS CONTAMINADOS

Artigo 15°.-Responsables das operacidns de limpeza
e recuperacion dos solos contaminados.

1. As persoas fisicas ou xuridicas identificadas
como obrigadas a levar a cabo a limpeza e a recupe-
racién na declaracién de solo contaminado estardn
obrigadas a realizar as actuaciéns necesarias para
proceder & devandita limpeza e recuperacién, na for-
ma e prazos que se determine en cada caso na reso-
lucién. Esta obriga poderd exixirse calquera que
sexa o perfodo transcorrido desde que se produciu a
contaminacién.

2. Cando sexan varios os causantes da contamina-
cién responderédn solidariamente destas obrigas. De
forma subsidiaria, responderan das obrigas previstas
no punto primeiro e, por esta orde, os posuidores dos
solos contaminados e os propietarios non posuidores

destes, todo iso sen prexuizo do establecido no arti-
go 17°.

3. En todo caso, os custos de limpeza e recupera-
cién de solos contaminados correrdn a cargo do obri-
gado, en cada caso, a realizar as devanditas opera-
ciéns.

Artigo 16°.-Operacions de limpeza e recuperacion
ambiental dos solos contaminados.

1. As operaciéns de limpeza e recuperacién dos
solos contaminados efectuaranse de conformidade
co establecido no artigo 7 do Real decreto 9/2005,
do 14 de xaneiro, co alcance e contido establecido
no anexo 1V deste decreto. O obxectivo destas ope-
raciéns é a diminucién do risco asociado 4 contami-
nacioén presente na localizacién ata un nivel de risco
aceptable.

2. Para tal efecto, os obrigados 4 limpeza e recupe-
racién do solo contaminado deberdn presentar un
proxecto de recuperacién, que deberd ser aprobado
pola direccién xeral competente nesta materia.

Artigo 17°.-Execucion subsidiaria para a recupera-
cion.

Se os obrigados a realizar as operaciéns de limpe-
za e recuperacion de solos contaminados non o fixe-
sen no prazo establecido para os efectos, ou non fose
posible determinar tales responsables, a conselleria
competente en materia de solos contaminados pode-
rd proceder 4 execucién subsidiaria por conta do
obrigado acusta sua.

Artigo 18°.-Desclasificacion dun solo contaminado.

1. Unha vez adoptadas as medidas de limpeza e
recuperacién dos solos contaminados, os suxeitos
responsables da recuperacién presentardan un infor-
me elaborado por unha entidade acreditada en que
se garanta que a contaminacién remanente, se a
houbese, se traduza en niveis de risco aceptables de
acordo co uso do solo.

2. Un solo deixard de ter a condicién de contami-
nado para un determinado uso unha vez que sexa fir-
me a resolucién administrativa que asi o declare,
logo de comprobacién de actuaciéns de recupera-
cién practicadas.

3. A declaracién administrativa de desclasifica-
cién dun solo como contaminado terd como efectos:

a) A exclusién da seccién de solos contaminados
do Rexistro de Calidade dos Solos de Galicia e a sta
inclusién na Seccién de Solos de Actividades Poten-
cialmente Contaminantes.

b) A solicitude ao Rexistro da Propiedade da can-
celacién da nota marxinal de declaracién de solo
contaminado, mediante certificacién expedida pola
direccion xeral competente en materia de solos con-
taminados, en que se incorporaré a resolucién admi-
nistrativa de desclasificacién.

4. Sen prexuizo do anterior, a Administracién esta-
blecerd medidas de control e seguimento naqueles
supostos en que exista unha contaminacién rema-
nente, logo da execucién dun proxecto de recupera-
cién e sempre que se aplicase unha técnica de con-
trol ou confinamento. Estas medidas adecuaranse &s
previsiéns contidas no anexo IV.

CAPIGULO QUINTO
REXISTRO DA CALIDADE DOS SOLOS DE GALICIA
Artigo 19°.-Rexistro da Calidade dos Solos de Gali-

cla.

1. Créase o Rexistro da Calidade dos Solos de
Galicia como un rexistro ptblico de cardcter admi-
nistrativo que contén a relacién de solos en que se
desenvolven ou se desenvolveron no pasado activi-
dades potencialmente contaminantes do solo.

2. O Rexistro da Calidade dos Solos de Galicia

constard de didas secciéns principais:

a) Solos Contaminados: a relativa aos solos decla-
rados como contaminados por resolucién administra-
tiva firme no dmbito territorial da Comunidade
Auténoma de Galicia.

b) Solos de Actividades Potencialmente Contami-
nantes: a correspondente 4s localizaciéns que son
obxecto de informacién e non foron declaradas como
contaminadas, asi como os solos declarados descla-
sificados por resolucién administrativa firme.

3. En todo caso, a Seccién de Solos Contaminados
do rexistro conterd polo menos as seguintes men-
cions:

a) ldentificaciéon do solo contaminado e o uso
actual, segundo a normativa urbanistica vixente.

b) Os causantes da contaminacién.
¢) Os posuidores do solo contaminado.
d) Os propietarios do solo contaminado.

e) As persoas fisicas ou xuridicas obrigadas a rea-
lizar as operaciéns de limpeza e recuperacion.

f) As actividades contaminantes que se desenvol-
van ou se desenvolvesen sobre o terreo.

¢) Contaminantes que contén o solo.

h) Calquera outra mencién que se estableza en
desenvolvemento deste decreto.

Artigo 20°.-Tratamento automatizado dos datos de
cardcter persoal.

O tratamento automatizado dos datos de cardcter
persoal que se contefian no Rexistro de Calidade dos
Solos de Galicia realizarase de acordo co previsto na
Lei orgédnica 15/1999, do 13 de decembro, de pro-
teccién de datos de cardcter persoal e demais dispo-
siciéns complementarias. Para estes efectos, os obri-
gados a presentar os informes preliminares de situa-
cién, os informes de situacién e demais informacién
requirida na fase de investigacién, da anélise de ris-
cos e de recuperacién dun solo contaminado, decla-
rardn os datos que, de acordo coa normativa vixente,
poden considerarse confidenciais para os efectos de
protexer a propiedade industrial ou o segredo comer-
cial e industrial.

CAPITULO SEXTO
INFRACCIONS E SANCIONS EN MATERIA DE SOLOS CONTAMINADOS

Artigo 21°.-Réxime sancionador.

O incumprimento das obrigas establecidas neste
decreto dard lugar 4 aplicacién do réxime sanciona-
dor previsto na Lei 10/2008, do 3 de novembro, de
residuos de Galicia.

CAPITULO SETIMO
ENTIDADES ACREDITADAS
Artigo 22°.-Sobre as entidades acreditadas para as
actividades de investigacion, valoracion de riscos e
recuperacion de solos.

1. As entidades que realicen a investigacién ana-
litica da calidade do solo, a valoracién de riscos e o
desefio e a execucién das medidas de recuperacién
que se recollen neste decreto deberdn estar acredi-
tadas segundo a norma UNE-EN ISO/IEC 17020,
que establece os criterios xerais para o funciona-
mento de diferentes tipos de organismos que reali-
zan a inspeccién, no sector ambiental, campo: solos.

2. En todo caso, a entidade acreditada poder4 con-
tratar unha entidade independente para a execucién
de escavaciéns, sondaxes, catas e levantamentos
topograficos.

3. As anilises quimicas ex situ que deban realizar-
se durante as fases de investigacién analitica corre-
rdn a cargo de laboratorios acreditados, para os
pardmetros que se van analizar segundo a norma
UNE-EN ISO/IEC 17025, que establece os requisi-
tos xerais relativos 4 competencia técnica dos labo-
ratorios de ensaio e calibracién.

Os laboratorios deberédn garantir, co seu alcance de
acreditacién, que os métodos de andlise utilizados
postien un limite de cuantificacién menor ou igual 4s

concentraciéns mais baixas establecidas nos niveis
xenéricos de referencia para os distintos pardmetros.

4. As entidades acreditadas deberdn, en calquera
caso, garantir a total independencia e imparcialida-
de con respecto ds persoas fisicas ou xuridicas que
puidesen requirir os seus servizos.

Disposiciéns adicionais

Primeira.-Solos destinados a instalacions ou activi-
dades militares.

Quedan excluidos do dmbito de aplicacién deste
decreto os solos de titularidade publica en que se
sitden instalaciéns militares ou en que se desenvol-
van actividades militares.

Segunda.-Contaminacion das augas subterrdneas.

Cando tras a realizacién dunha investigacién ana-
litica e dunha valoracién de riscos segundo o artigo
8° deste decreto, deriven evidencias ou indicios de
contaminacién das augas subterrdneas, como conse-
cuencia da contaminacién dun solo, tal circunstan-
cia serd notificada 4 autoridade competente en mate-
ria de augas, sen prexuizo do establecido na norma-
tiva aplicable en materia de augas subterrdneas.

Terceira.-Recepcion telemdtica da informacion
sobre actividades potencialmente contaminantes do
solo.

A consellerfa competente en materia de solos con-
taminados poderd empregar o Rexistro Telematico
da Xunta de Galicia para a transmisién de informa-
ciéns sobre as actividades potencialmente contami-
nantes do solo a que se fai referencia nesta disposi-
cién, nos termos establecidos no Decreto 164/2005,
do 16 de xufio, polo que se crea o Rexistro Telema-
tico da Xunta de Galicia.

Disposicions transitorias
Primeira.-Aplicacién temporal do decreto.

As novas actividades potencialmente contaminan-
tes do solo que comezaron a sia actividade entre o 7
de febreiro de 2005 e a entrada en vigor deste decre-
to terdn un prazo de 1 ano, a partir da entrada en
vigor deste decreto, para a presentacién do informe
preliminar de situacién.

Segunda.-Procedemento especial sobre recupera-
cion de solos.

Naqueles supostos de solos que soportaron activi-
dades potencialmente contaminantes con anteriori-
dade ao 7 de febreiro de 2005 en que se crea nece-
sario realizar labores de recuperacion, os seus titu-
lares ou propietarios poderdn presentar un plan de
recuperacion destes que deberd ser aprobado pola
direccién xeral competente en materia de solos con-
taminados. Nestes casos non serd necesaria a decla-
racién previa de solo contaminado.

Terceira.-Sobre as entidades acreditadas para as
actividades de investigacion, avaliacion de riscos e
recuperacion dos solos.

A obriga de dispofier dunha acreditacién de acor-
do coa norma UNE-EN ISO/IEC 17020, no sector
ambiental, campo: solos, para as entidades que rea-
licen a investigacién analitica da calidade do solo, a
valoracién de riscos e o desefio e a execucién das
medidas de recuperacién que se recollen neste
decreto, e coa norma UNE-EN ISO/IEC 17025 para
os laboratorios de andlises quimicas, serd exixible
no prazo maximo de 3 anos a partir da entrada en
vigor deste decreto.

Durante o prazo méximo de 3 anos a partir da
entrada en vigor deste decreto, as entidades que rea-
licen a investigacién analitica da calidade do solo, a
valoracién de riscos e o desefio e a execucién das
medidas de recuperacién deberdn acreditar, ante a
direccién xeral competente en materia de solos con-
taminados, que posten solvencia técnica e experien-
cia demostrada de 5 anos, en estudos e traballos de
solos contaminados.

Durante o prazo maximo de 3 anos a partir da entra-
da en vigor deste decreto, os laboratorios de andlises
quimicas que non dispofian de acreditacién outorga-
da de conformidade coa norma UNE-EN ISO/IEC
17025 deberan acreditar a participacién en exercicios
interlaboratorios, no campo: solos, nos pardmetros
obxecto da anélise, con resultado satisfactorio, ou
ben, someter a contraste, cun laboratorio que dispona
da devandita acreditacién, un 10% das determina-
ciéns realizadas para cada pardmetro analizado.

Disposicions derradeiras

Primeira.-Autorizacion ao conselleiro competente
en materia de ambiente.

Faciltase o conselleiro de Medio Ambiente e
Desenvolvemento Sostible para ditar cantas disposi-
ciéns sexan necesarias para o cumprimento do esta-
blecido neste decreto.

Segunda.-Entrada en vigor.

Esta disposicién entrard en vigor aos vinte dfas
seguintes ao da sua publicacién no Diario Oficial de
Galicia.

Santiago de Compostela, vinte e seis de febreiro do
dous mil nove.

Emilio Pérez Tourifio
Presidente

Manuel Vazquez Ferndndez
Conselleiro de Medio Ambiente e Desenvolvemento

Sostible
ANEXO 1
CNAE-20009.
06.10. Extraccién de cru de petréleo.
06.20. Extraccién de gas natural.

07.29. Extraccién doutros minerais metdlicos non
férreos.

09.10. Actividades de apoio 4 extraccién de petrs-
leo e gas natural.

09.90. Actividades de apoio a outras industrias
extractivas.

10.42. Fabricacién de margarina e graxas comesti-
bles similares.

10.43. Fabricacién de aceite de oliva.
10.44. Fabricacién doutros aceites e graxas.

13.30. Rematado de téxtiles.

13.96. Fabricacién doutros produtos téxtiles de
uso técnico e industrial.

15.11. Preparaciéon curtume e remate do coiro;
preparacién e tinxidura de peles.

16.10. Serradura e cepillaxe de madeira.

16.21. Fabricaciéon de chapas e taboleiros de
madeira.

17.11. Fabricacién de pasta papeleira.
17.12. Fabricacién de papel e cartén.
17.24. Fabricacién de papeis pintados.
18.11. Impresién de xornais (1).

18.12. Outras actividades de impresién e artes
graficas (1).

18.13. Servizos de preimpresién e preparacién de
soportes (1).

18.14. Encadernacién e servizos relacionados con
esta (1).

19.10. Cocarfas.

19.20. Refinacién de petréleo.

20.11. Fabricacién de gases industriais.
20.12. Fabricacién de colorantes e pigmentos.

20.13. Fabricacién doutros produtos bésicos de
quimica inorgdnica.

20.14. Fabricacién doutros produtos bdsicos de
quimica orgdnica.

20.15. Fabricacién de fertilizantes e compostos
nitroxenados.

20.16. Fabricacién de plésticos en formas prima-
rias.

20.17. Fabricacién de caucho sintético en formas
primarias.

20.20. Fabricacién de pesticidas e outros produtos
agroquimicos.

20.30. Fabricacién de pinturas, vernices e revesti-
mentos similares; tintas de imprenta e masillas.

20.41. Fabricacién de xabéns, deterxentes e outros
artigos de limpeza e abrillantamento.

20.42. Fabricacién de perfumes e cosméticos.

20.51. Fabricacién de explosivos.
20.52. Fabricacién de colas.
20.53. Fabricacién de aceites esenciais.

20.59. Fabricacién doutros produtos quimicos non
clasificados noutra parte ((n.c.o.p.)).

20.60. Fabricacién de fibras artificiais e sintéti-
cas.

21.10. Fabricacién de produtos farmacéuticos de
base.

21.20. Fabricacién de especialidades farmacéuti-
cas.

22.11. Fabricacién de pneumdticos e cdmaras de
caucho; reconstrucion e recauchutado de pneumaéti-
Cos.

22.19. Fabricacién doutros produtos de caucho.

22.23. Fabricacién de produtos de pldstico para a
construcién.

22.29. Fabricacién doutros produtos de pldastico.
23.11. Fabricacién de vidro plano.

23.12. Manipulacién e transformacién de vidro
plano.

23.13. Fabricacién de vidro oco.
23.14. Fabricacién de fibra de vidro.

23.19. Fabricacién e manipulacién doutro vidro,
incluido o vidro técnico.

23.31. Fabricacién de azulexos e baldosas de cera-
mica.

23.41. Fabricacién de artigos cerdmicos de uso
doméstico e ornamental.

23.65. Fabricacién de fibrocemento.
23.91. Fabricacién de produtos abrasivos.

23.99. Fabricacién doutros produtos minerais non
metélicos (n.c.o.p.).

24.10. Fabricacién de produtos bésicos de ferro,
aceiro e ferroaliaxes.

24.20. Fabricacién de tubos, canalizaciéns, perfis
ocos e os seus accesorios, de aceiro.

24.31. Estiramento en frio.
24.32. Laminacién en frio.

24.33. Producién de perfis en frio por conforma-
cién con pregado.

24.34. Trefilacién en frio.
24.41. Producién de metais preciosos.
24.42. Producién de aluminio.

24.43. Producién de chumbo, cinc e estafio.

24.44. Producién de cobre.

24.45. Producién doutros metais non férreos.
24.51. Fundicién de ferro.

24.52. Fundicién de aceiro.

24.53. Fundicién de metais lixeiros.

24.54. Fundicién doutros metais non férreos.

25.11. Fabricacién de estruturas metdlicas e os
seus compoiientes.

25.12. Fabricacién de carpintarfa metélica.

25.21. Fabricacién de radiadores e caldeiras para
calefaccién central.

25.29. Fabricacién doutras cisternas, grandes
depésitos e colectores de metal.

25.30. Fabricacién de xeradores de vapor, agds
caldeiras para calefaccién central.

25.40. Fabricacién de armas e municiéns.

25.50. Forxa, estampacién e embuticién de metais;
metalurxia de pos.

25.61. Tratamento e revestimento de metais.
25.62. Enxefiaria mecénica por conta de terceiros.

25.71. 